
ШЫҒЫСТЫҢ ЗИЯТКЕРЛІК ҚҰНДЫЛЫҚТАРЫ: ИБН СИНА ЖӘНЕ ОНЫҢ 

НЕГІЗГІ ФӘЛСАФАЛЫҚ ИДЕЯЛАРЫ 

Жақан Мадина Қаирболатқызы 

Докторант, Л.Н.Гумилев ат.Еуразия Ұлттық  

Аңдатпа. Аталмыш мақалада фәлсафаның биік шыңы болып табылатын Ибн Синаның философиялық 

көзқарастары қарастырылған. Жалпы зерттеудің басты мақсаты ол ортағасырлық ғалым, дәрігер Ибн Синаның 

фәлсафаны алғаш жүйелеп берген және биік шыңға жеткізген философ ретінде таныту арқылы оның философиялық 

ілімі мен көзқарастарына талдау жасау болып табылады. Және де ойшылдың фәлсафаны ғылым ретінде қалайша 

қарастырып, зерделегені жайлы баяндалады. Яғни Ибн Сина бойынша фәлсафа бірінші болмысты қарастырады, ал кейін 

барып болмыстан туындаған дүниелерді зерттейді деп білген. 

Сонымен қатар мақалада ойшыл пікірінше фәлсафаның негізгі мәселелері болып табылатын сұрақтар қамтылған. 

Олар адам мәселесі, адам мәні, болмысы, физикалық және рухани дамуы. Сондай-ақ бұл мақалада кеңістік, уақыт, жан, 

дене сияқты мәселелер мен жалпы таным теориясының сұрақтары баяндалған. Бұл мәселені ойшыл ақыл-ой, тәжірибе 

негізінен шешкен. Тәжірибеде, сыртқы әлем заттарында бар нәрсеге сүйеніп, олардан табиғи заңдылықтарды шығарады. 

Тәжірибелік, сезімдік тану Ибн Сина бойынша ол табиғатты танудың алғашқы кезеңі болып табылады. Осы ретте 

ойшыл тану процессі кезінде сезім мүшелерінің рөлі мен күшін терең, әрі жан-жақты зерделеген. 

Кілтті сөздер: Фәлсафа; болмыс; мүмкінді-мән; қажетті-мән; мән; себептілік; кеңістік; уақыт; дене; таным. 

 

Интеллектуальные ценности Востока: Ибн Сина и его основные идеи фальсафы 

 

Аннотация. В данной статье рассмотрены философские взгляды Ибн Сины, являющиеся высшей вершиной 

философии. В целом главной целью исследования является анализ философского учения и взглядов средневекового 

ученого, врача Ибн Сины путем представления его как первого философа, систематизировавшего философию и 

приведшего ее к высшей вершине. Также рассказывается о том, как мыслитель рассматривал и изучал философию как 

науку. То есть, согласно Ибн Сине, он полгалал, что философия первым делом рассматривает бытие, а затем уже изучает  

порожденные бытием предметы. 

Наряду с этим, в статье охвачены вопросы, которые, по мнению мыслителя, являются основными вопросами 

философии. Это проблема человека, сущность, бытие, физическое и духовное развитие человека. Также в данной статье 

изложены такие вопросы, как пространство, время, душа, тело и вопросы общей теории познания. Эту проблему 

мыслитель решал на основе ума, практики. На практике, опираясь на существующее в предметах внешнего мира, 

выводит из них природные закономерности. Экспериментальное, чувственное познание, по Ибн Сине, является первым 

этапом познания природы. При этом мыслитель глубоко и всесторонне исследовал роль и силу органов чувств в 

процессе познания. 

Ключивые слова: Философия; бытие; возможно сущее бытие; необходимо сущее бытие; сущность; 

причинность; пространство; время; тело; познание. 

 

Intellectual values of the East: Ibn Sina and his main ideas of falsafa 

Abstract. This article examines the philosophical views of Ibn Sina, which are the highest peak of philosophy. In 

general, the main goal of the study is to analyze the philosophical teachings and views of the medieval scientist and physician Ibn 

Sina by presenting him as the first philosopher who systematized philosophy and brought it to highest peak. It also tells how the 

thinker viewed and studied philosophy as a science. That is, according to Ibn Sina, he believed that philosophy first considers 

being, and then studies the objects generated by being. 

Along with this, the article covers issues that, according to the thinker, are the main issues of philosophy. This is the 

problem of man, the essence, being, physical and spiritual development of man. This article also outlines issues such as spase, 

time, soul, body and issues of the general theory of knowledge. The thinker solved this problem on the basis of intelligence and 

practice. In practice, relying on what exists in objects of the external world, he deduces natural patterns from them. Experimental, 

sensory knowledge, according to Ibn Sina, is the first stage of knowledge of nature. At the same time, the thinker deeply and 

comprehensively explored the role and power of the senses in the process of cognition.  

Key words: Falsafa; being; possibly existing being; necessary existing being; essence; causality; space; time; body; 

cognition. 

 

Араб-мұсылман философиясы ислам дүниетанымы билік етіп тұрған кезде 

қалыптасып дамыған философиялық дәстүр. Классикалық исламның (IX-XIV ғғ.) 

теологиялық-философиялық ойы үш негізгі бағыттардан тұрады – калам, фәлсафа, 

суфизм. Калам (араб.калям – сөйлеу, пікір) ол ислам догмаларын ой тұрғысынан 

негіздеуші бағыт болып табылады. Яғни Исламның рационалды теологиясы деп те 

атайды. Негізін қалаушылары Абу әл Хасан әл Ашари (935) және Абу Мансур әл 

Матуриди (944). Біз осы мақалада тоқталатынымыз фәлсафа бағыты және оның жарқын 

өкілі – Ибн Сина фәлсафасына. 

Фәлсафа ол шығыс перипатетизмі (аристотелизмі). Фәлсафада Құрандық ілім 

зияткерлі/философиялық интерпритацияға ие болды. Яғни фәлсафа өкілдері мұрасында 

грек философиясы исламданды, ал ислам доктринасы «философияландырылды». 

Сонымен бұл жерде фәлсафада авраамисттік, иудей-христиан-мұсылмандық 

ревелятивизмнің антикалық пұтқа табынушылық интеллектуализммен қосылып, 

дүниежүзілік тарихи мәні бар синтез жасалынды. Фәлсафаның негізін қалаушы әл-Кинди 

(IX ғ) болып табылады. Оның ілімі мутазилиттік калам мен перипатетизмнің 

мұсылмандық мектебі арасындағы көпір іспетті болды. Әрі қарай фәлсафа әл-Фарабиде 

дамуын тауып, кейін Ибн Сина ойларында классикалық сипатқа ие болды. Бұл мақалада 

біз дәл осы ойшыл жайлы және оның фәлсафалық ой тұжырымдары мен идеялары туралы 

болмақ [10, 15-бет]. 

Әл-Кинди мен әл-Фараби бастап кеткен дәстүрді әрі қарай дамытушы ол Абу Али 

Ибн Сина (980-1037 жж.). Ибн Сина шығармашылығанда мұсылман перипатетизмі өзінің 

аяқталған күйінде шықты, яғни ойшыл бүткіл аристотелизмді жүйлеп берді.  

Ибн Сина Афшана (Бұқара қаласының маңы) елді мекенінде дүниеге келді. Жастық 

шағында Бұқараға көшіп келеді. Бұқара қаласы сол уақытта Саманидтер мемлекетінің 

астанасы болатын. Бұл жерде ол әкесінің ықпалымен жүйелі білім алды. Ойшылдың туған 

тілі ол парсы тілі болса да, араб тілін де жақсы болды. Ибн Сина еңбектерінің көп бөлігі 

араб тілінде жазылған.  

Ибн Синаның ғылыми мұрасы білімнің әр түрлі салаларын қамтиды: медицина, 

философия, математика, астрономия, минералогия, химия, поэзия, музыка, логика, 

психология, әлеуметтану, саясаттану және т.б. Ойшылға тиесілі еңбек саны 

нақтыланбаған, шамамен 456 жуық [1, 21-бет]. 

Ибн Синаның басты фәлсафалық еңбегі ол «Сауығу кітабы» (Китаб аш-Шифа) 

болып табылады. Бұл еңбектің маңыздылығы ол дүниежүзінде бір философ жазған ең 

ауқымды еңбек болып табылатыны. Аталмыш еңбек 22 томнан тұрады (логика – 9 том, 

физика – 8 том, математика – 4 том, метафизика – 1 том). Ибн Сина бұл еңбекте 

аристотелизмді 4 сала бойынша: логика, математика, физика, метафизика жүйелеп берді. 

Аш-Шифа еңбегін парсы патшасы үшін парсы тіліне ықшамдап аударып берген болатын. 

Ол еңбек Даныш-наме деп аталады. Даныш-наме парсы тілінде жазылған түңғыш 

фәлсафалық еңбек болып табылады. Сонымен қатар бұл аш-Шифаның тағы екі 

қысқартылған түрі бар. Айта кетсек олар: «Құтқару кітабы» (Наджат) және «Нұсқаулық 

және сілтемелер кітабы» (Ал ишарат ва-т танбихат) еңбегі. Бұдан басқа логика, 

психология,космология, метафизика, медицина бойынша жазған еңбектері жетерлік: 

Рисалат фи-л-‘ишю (Махаббат жайлы трактат), Хаий Ибн Йакзан, Рисолат ат-тайф 

(Құстар жайлы трактат) және т.б. 

Мұсылман әлемінде Ибн Синаны құрметтеп аш-Шейх ур-раис (философтардың 

князі) деп атап кеткен. Ойшылдың көптеген идеяларың кейінгі калам мен суфизм де 

қабылдаған болатын. Сонымен қатар Ибн Сина ортағасырлық Батыс Еуропа ойының 

дамуына үлкен үлес қосты. XII ғ. аш-Шифа еңбегі латын тіліне бірнеше мәрте аударылған 

болатын. Батыс Еуропада «латын авиценнизмі» немесе «авиценналанушы августинизм» 

атты философиялық ағым қалыптасты. Оның көрнекті өкілдері: В.Овернский, А.Гальский, 

Жан де ля Рошель, Бонавентура, Р.Гроссетест, Р.Бекон. Сонымен қатар авиценналық 

көзқарасты Ұлы Альберт, Ф.Аквинский, Д.Скот шығармаларынан аңғаруға болады [6, 45-

бет]. 

Ибн Синаның философиялық және жаратылыстану ғылымдару бойынша 

көзқарастары антикалық грек дәстүрлеріне негізделетінін білеміз. Ойшыл шығыс 

аристотелизмді жалғастыра және дамыта отыра өз ілімінің негізгі қағидаларын 

дәлелденген фактілермен байланыстыруға тырысты. Жоғарыда жазып өткендей, Ибн Сина 

бүкіл аристотелизмді өзінің «Аш-шифа» еңбегінде жүйелеп берген. Сонымен қатар 

ойшылдың негізгі фәлсафалық еңбектерінің бірі болып табылады. Бұл энциклопедияда 

Ибн Сина ғылымдарды жіктеуден бастайды. Перипатетиктер дәстүрі бойынша ол барлық 

білім саласын фәлсафа астына біріктірді. Аристотель бойынша ғылымдар мақсатына 

қарай үш үлкен топқа бөлінеді: теориялық (физика, математика, метафизика), тәжірибелік 

(адам жүріс-тұрысын реттеуші ғылымдар – этика, саясат) және шығармашылық (өнер, 

қолөнер, қолданбалы ғылымдар). Алайда Ибн Синада үшінші топ жоқ, риторика мен 

поэтиканы логика іліміне енгізеді. Ал қолданбалы ғылымдарды теориялық философияның 

«екіншілі» бөлімшесіне жатқызады. Ойшыл бойынша фәлсафаның теориялық бөлімінің 

мақсаты ақиқатқа (хаққа) жету болса, ал тәжірибелік фәлсафаның мақсаты 

қайырымдылыққа (хайрға) жету болып табылады.  

Теориялық фәлсафаның үш бөлігі – физика, математика, метафизика өз пәндерінің 

абстрактілі дәрежесіне байланысты (яғни олардың материя мен қозғалыстан дерексіз) 

бөлініп, иерархияланады. Тәжірибелік пәндер (этика, саясат, экономика/үй 

шаруашылығы)өздерінің қолданылу салаларына орай бөлінеді [2, 68-бет]. 

Логиканы Аристотель өз кезегінде философияның бөлігі ретінде де, не жеке ғылым 

ретінде қабылдамаған. Ол әдіснамалық құрал деп есептеген. Ибн Сина ілімінде ол 

фәлсафаның өзіндік жеке бөлігі және құралы ретіндегі теориялық ғылым болып табылады.  

Логиканың философиялық ғылымдарға қатыстылығын дәлелдеу үшін Ибн Сина 

заттардың мәнін (махиййа) үш қырынан қарауға болатынан айты:  

- нақты партикулярилерде көрініс тапқан ретінде; 

- ақыл-ойдағы жалпылы ұғым ретінде; 

- өздігінен яғни болмыстың жоғарыдағы екі модусынан бөлек ретінде;  

Логика ментальды ұғымдардың субъектілік, предикаттылық, универсалдылық, 

партикулярлық, мән, акциденталдылық сияқты модустарды зерттейді. Олай болса 

логиканы фәлсафа құрамына енгізу, не енгізбеу деген дәстүрлі дау ол жай ғана вербальды 

болады деп Ибн Сина қорытындылайды. Егер фәлсафаны экстраментальды мәндер жайлы 

ғылым деп түсінсек онда логика бұл тұрғыдан фәлсафалық ғылым болмайды. Ол жай ғана 

құрал болады. Ал егер фәлсафаны мән жайлы ғылым деп білсек, онда логика фәлсафалық 

ғылымдар қатарына енеді. Себебі ол да ментальды мәндерді де зерттейді.  

Айта кететін бір қызықты жайт ол Ибн Сина логика пәнінің нақты анықтамасын 

логикалық бөлімде емес, ал метафизика (Иляхийат) бөлімінде береді. Бұнда ойшыл 

бірінші интеллигибельді интенция (ма’ани ма ‘куля уля) мен екінші интеллигибельді 

интенцияға (ма ‘ани ма’куля санийа) терминологиялық түрде ажыратып берді. Логика 

екінші интенцияларды зерттейді. Одан кейін латындық Батыста логика пәнін түсінуді 

авиценналық түрі ғана бекіп қоймай, бірінші (intentio prima) және екінші интенция 

(intentio secunda) терминдері де енеді [3, 88-бет]. 

Авиценна метафизикасы негізінен онтологияға бағытталған және болмыс мәселесін 

және оның барлық маңызды сипаттамаларын зерттеу оның метафизикалық пайымдауында 

негізгі рөл атқарады. Заттың нақтылығы оның өмір сүруімен байланысты және объектіні 

білу, сайып келгенде, оның барлық атрибуттары мен қасиеттерін анықтайтын әмбебап 

болмыс тізбегіндегі онтологиялық мәртебсін білуге алып келеді. Әлемдегі барлық нәрсе, 

оның өзінің өмір сүру фактісі негізінде болмысқа енген; тек Құдай немесе әлемдегі 

барлық заттардың бастауы және жаратушысы болып табылатын таза Болмыс үздіксіз 

тізбектегі алғашқы буынға жатпайды, сондықтан әлемнің болмысымен «негізінен» және 

«көлденеңінен» байланыспайды. Құдай жалпыға ортақтықтың алдында және оған 

трансцендентті десек дұрысырақ. Құдай барлық авраамдық діндерде дәл осылай 

қабылданады, және тек мұсылман Авиценна ғана емес, сонымен бірге еврей және 

христиан философтарының да жоғары Құдай туралы жалпы түсінігі болған және 

Авиценна сияқты монотеистік терминология арқылы ежелгі грек философиясының 

ұстанымдары мен ұғымдарын білдірген. 

Авиценнаның болмыс мәселесін, яғни барлық заттарға тән және олар үшін ортақ 

жалпы ұғымға жатпайтын болмысты зерттеуі оның бүкіл онтологиясын сипаттайтын екі 

негізгі ережемен байланысты. Бұл ерекшеліктер бір жағынан заттың болмысына немесе 

оның мәніне (махийа) және оның бар болуына (вуджуд) қатысты болса, екінші жағынан 

оның қажеттілігі, мүмкіндігі немесе мүмкін еместігіне қатысты болады. Адам бір нәрсе 

туралы ойлағанда, оның ойына осы заттың екі түрлі көрінісі келеді: бір көрінісі осы 

заттың болмысын немесе «бұл не?» (quid est немесе ма хийа) деген сұраққа жауап беруге 

болатын мәнін білдірсе, екінші көрінісі оның бар болуын білдіреді. Мәселен, адам жылқы 

туралы ойлаған кезде, ол өзінің ойында жылқы идеясын немесе оның сыртқы түрін, 

пішінін, түсін, яғни жылқының мәнін құрайтын барлық нәрсені және осы жылқының бұл 

дүниеде болуын ажырата алады. Адамның ойында болмыс бар болудан тәуелсіз, ол бар 

ма, жоқ па, оған қарамастан объектінің мәні туралы ойлауға болады. Сыртқы әлемде әр 

объектінің мәні мен бар болуы сәйкес келеді; олар екі құрамдас бөлік емес, олардың 

әрқайсысы өз алдына, және олар біріге отырып объектіні құрайды, мәселен, кофеге 

кілегей не қамырға су қосқан сияқты. Тек ойда адамның ақыл-ойы жүргізетін талдау 

барысында бұл екі элемент бір-бірінен ерекшеленеді және әлемдегі кез-келген объектінің 

мәні бар және оған бар болуы қосылады деген түсінік шындыққа жанасатындай көрінеді 

[4, 77-бет]. 

Ибн Синаның болмыс жайлы фәлсафалық ілімін «Білім кітабы (Даныш наме) еңбегі 

негізінде қаралық. Ойшыл бойынша фәлсафа алдыменболмысты жеке қарастырады, кейін 

одан шығатынды зерделейді. Болмыс бірегей, көптік, жеке, жалпы, мүмкінді, қажетті, 

субстанционалды, акциденталды болып ажыратылады.Әлем ол күрделі болмыс және де 

оның өмір сүруі қажетті. Егер әлем бар болса, оған себеп бар. Сол себепті мүмкінді 

болмыс береді. Себептің мықтылығы әсерінен мүмкіндік шыңдыққа айналады. Барлық 

болмыстың қажетті себебін Ибн Сина Құдай деп атайды. Құдайды «Хақ» сөзімен 

айқындайды, ал кейбір еңбектерінде «воджиб-ал вуджуд» (қажетті мән) деп айтады. 

Теология тілінде қажетті мән ол Құдай немесе таза нұр болып табылады. Ойшыл кейбір 

өзінің шығармаларында қажетті мәнді «әлемнің жаны» (ждони джахон) деп айтса, ал 

мүмкінді мәнді оның денесі деп айқындайды. Ибн Сина дуалист болғаны жайлы пікір 

үстіртің ой екенін елеу керек. Төменде оның фәлсафалық негізін құраушы ойлардан 

үзіндіні мысалға келтіреміз:  

«Ақиқат (Құдай) – әлемдік рух, бүкіл әлем оның денесі 

Рухани жаратылыс түрлері – дененің сезімі 

Аспандық жаратылыстар, элементтер – туылған бөлшектер 

Бірегей жайлы ілім осыған негізделеді 

Ал қалғаны тек бос пікірталас». [5, 45-бет]. 

          Ибн Сина фәлсафасын түсіну үшін оның себеп-салдар ілімі маңызды рөл атқарады. 

Ойшыл себеп-салдар мәселесін шешуде Демокрит ізімен басады. Яғни әлемде барлығы 

себеп-салдарлы, себепсіз құбылыстар жоқ деп есептейді. Бұл көзқарастың дәлелі Ибн 

Синаның «Білім кітабы» және өзге де еңбектеріңде берілген. Себеп-салдарлы 

арақатынасты ойшыл Құдай мен әлем қатынасына да қатысты қолданған. Яғни Құдай 

қажетті мән ретінде әлемнің алғашқы себебі болады. Дегенмен Ибн Сина себеп ақиқатты 

болады егер ол салдарды өзі тудырсадеп санаған. Ал оған дейін ол мүлдем жоқ немесе 

себеп болмайды. Демек, Құдай әлемнің алғашқы себебі ретінде қажетті мәні болады егер 

ол салдар ретінде- материалды әлемді тудырған кезде ғана. Осыдан шығатыны Құдай мен 

әлем бірге мәңгі. Құдай әрқашан бар, демек әлем де оның қажетті салдары ретінде мәңгі 

бола береді.  

         Материя, форма, сан мен сапа, қозғалыс пен уақыт, кеңістікті түсінуде Шейх ур Райс 

перипатетиктер философиясына негізделеді. Дегенмен ойшыл Аристотель мен Фарабиден 

ілгері кетеді. Ол қозғалысты заттың белгілі бір уақытта потенциалды қалып-күйден 

ақиқатқа өтуін айтады деп сипаттаған» [5, 15-бет]. Бұдан шығатыны потенциалды 

қозғалыс әрқашан бар және де ол мәңгі. Ешқандай жасау актісі болмаған, себебі ол о 

бастан бар. Ибн Сина «Сауығу кітабы» еңбегінде солайша баяндаған: «Қозғалыстың о 

бастылығын ол бастаусыз болғандықтан солайша есептейді» [9, 101-бет]. Ибн Синаның 

қозғалыс түрлерінің жіктемесі аристотельдік жіктемеден өзгеше. Ойшыл қозғалыс 

түрлерінің екі принципін енгізді. Біріншісі ол болмыстың мүмкінді-мәні бойынша (сапа, 

сан, орын, уақыт). Екіншісі ол қайнар көздері бойынша (табиғи, акцидентті, мәжбүрлі).  

        Кеңістік мәселесі Ибн Синада «орын» категориясы формасы бойынша антика 

дәстүрімен селбеседі. Ойшыл қозғалыс орынсыз, орын қозғалыссыз болмайды деген 

пікірге сүйенеді. Орын ол тек көлемі бойынша орын алып тұрған затпен сәйкес келеді. 

Егер зат орнынан кетіп қалса, ол орында басқа зат алады, Сондықтанда орын субстанция 

да, дене де, пішін де емес. Егер ол субстанция болатын болса, ол не денелік, не ақыл-

ойлық болар еді. Ал егер орын денелік болар болса, онда оның да орны болар еді, ал бұл 

мүмкін емес. Осы пайымдардан кейін ойшыл орын материалды субстанцияның 

акциденциясы болып табылады деген қорытындыға келді. Және де орын субстанциямен 

байланыссыз бар болмайды деген. Бұл қорытындымен Шейх ур Райс Аристотель 

тұрақсыздығына нүкте қойды. Аристотель орынды материямен қатар бар болатын 

шыңайылықтың ерекше түрі деп білді.  

        Ибн Сина уақытты о бастан бар және мәңгі деп санайды. Уақыт объективтілігін 

мойындауға шақырды, оның субъективисттік түсінігімен күресті. Ойшыл былай деп 

жазды: «Уақыт...дене үшін қозғалыс арқасында бар болып тұр. Сондықтан егер қозғалыс, 

өзгеріс болмаса онда уақытта жоқ». Сондықтан уақыт ерекше шыңайылық ретінде бар 

болмайды. Антика мұрасын зерделей Ибн Сина уақыттың материя акциденциясы ретінде 

объективті сипатын ерекше айтты. «Кейбіреулері уақыттың бар екенін жоққа шығарады. 

Ал өзгелері оның болмысын мойындай келе оның тысқары объективті бар болуын 

мойындамайды. Оны елесті абстрактты ұғым деп ойлайды» [7, 69-бет]. Ибн Сина бұл 

пікірлермен келіспейді уақыттың материалды және объективті екенін айтады.  

Ойшылдың негізгі фәлсафалық ойларын саралай келе төмендегідей де 

қорытындылар шығарылды: 

- Ибн Сина «бөлінбейтіндік» немесе бөлінбейтін бөлшектер (атомдар) теориясын 

құптамайды. 

- Қозғалыс ол уақыттың өлшеуіші және заттардың атрибуты деп біледі. Ол жеке 

заттардан бөлек бар болмайды, яғни бар болудың автономды формасына ие емес дейді. 

Оның іліміне сай қозғалыстың, кеңістіктің және уақыттың келесідей түрлері бар: 

1) Ибн Сина қозғалыс формаларының жіктемесін береді. Қозғалыс формалары 

сандық, сапалық, шеңберлік, ерікті\ еріксіз, жанның қозғалысы, табиғи, кездейсоқтық; 

2) Ойшыл үшін кеңістік, қозғалыс сияқты субстанционалды статусқа ие емес, 

ол материалдық дененің сипаты болып табылады. Кеңістіктің барлық түрлері беткі жағын, 

орындар түрлерін қамтиды, алайда өздігінен бар бола алмайды. Яғни заттың шекарасы 

мен көлемі бойынша сәйкес келеді; 

3) Ибн Сина уақыттың объективті қасиетке ие екенін анықтап, дәлелдейді. 

Уақыт дененің қозғалысымен байланысты. Уақыт ол қозғалыстың саны немесе өлшемі 

болып табылады. Уақыт категориясын өткен, болған, мәңгілі, о бастан мәңгілі, мәңгілік 

алды (азамият, абадият, сармадият) деген жіктемелерге бөлген, ол келешек зерттеулер 

үшін керемет азық бола алады  [8, 58-бет]. 

Ибн Синаның фәлсафалық зерттеулеріне қарап ойшылдың пайымдары Аристотель 

позицияларына ұқсас болғанымен, толықтай бірдей емес. Ол пайымдарда жаңа 

теориялардың құрылуымен ерекшеленеді. Мысалы, қозғалыс инерциясының теориясы 

ретінде, кеңістік пен уақыт салыстырмалылығы концепциясы, уақыт пен Құдайдың 

мәңгілігі жайлы концепциясы және т.б. Осының барлығы әлбетте мұсылман мәдениетіне 

ерекше үлес қосты. 

Аннотация. Мақалада мұсылман әлеміне де, сондай-ақ, басқа да дін өкілдері әлеміне де тамымал болған ұлы 

ақын Джалаладдин Моулави Румидің «Маснави-йе Манави» атты шығармасы зерттеу нысаны ретінде таңдалды. 

Моулавидің бұл туындысында Жаратушының асқан шеберлігімен «Адам» деген мәртебелі атқа ие болған мақлұқтың 

психологиясы әр қырынан суреттейді. Ақынның ойынша адамның өзін-өзі тану ілімінен асыл ілім жоқ. Адам өзін тануы 

үшін рухани сапаны аттыру керек екендігін, ізгілікке кедергі болатын ішкі дүниедегі нашар белгілерді жоюдың 

жолдарын да ақын поэтикалық өрнекпен көркемдеген. Сондай-ақ Моулави адамның бойында жасырын жатқан асыл-

қасиеттер көп екендігін, тек соны дамытып, күрмеуін шешкен кезде ғана шын бақытқа жетуге болатынын осы мақалада 

қарастырып, нақты мысалдармен түсіндіріледі.  

Кілт сөздер: Моулави, сопылық ілім, authority,  projection, айна, символ 

 

Учение о самопознании в Маснави-йе Манави 

 

Аннотация. В статье в качестве объекта исследования выбрано знаменитое произведение «Маснави-йе 

Манави» великого поэта Джалалуддина Моулави Руми, известного как в мусульманском мире, так и в мире 

представителей других религий. В данном произведении Моулави всецело описывает психологию существа с почетным 

именем «Человек», созданного через мастерство Великого Творца. По его мнению, нет более благородного учения, чем 

учение человеческого самопознания. Для того чтобы человек познал себя, ему необходимо повысить свои духовные 

качества, а способы устранения отрицательных зачатков внутреннего мира, мешающих совершать благие дела поэт 

проиллюстрировал через поэтические строки. Также Моулави утверждает, что в человеке скрыто множество 

благородных качеств, которые только путем их раскрытия и развития могут привести его к истинному счастью, что и в 

рассматривается в данной статье на конкретных примерах. 

Ключевые слова: Моулави, суфийское учение, авторитет, проекция, зеркало, символ. 

The teaching of Self-Knowledge in Masnavi-ye Manavii 

 

Abstract. The famous work "Masnavi-ye Manavii" by the great poet Jalaluddin Moulavi Rumi, known both in the 

Muslim world and in the world of representatives of other religions is selected as the object of study in this article. In this work, 

Moulavi widely describes the psychology of a being with the honorable name of "Man", created as the masterpiece of the 

Creator. In his opinion, there is no more noble teaching than the teaching of human self-knowledge. In order for a person to know 

himself, he needs to improve his spiritual qualities, and the poet illustrated the ways of eliminating the negative signs of the inner 

world that prevent him from doing good deeds through poetry too. Moulavi also claims that a person has many noble qualities 

hidden in him, which can only lead him to true happiness through their disclosure and development, which are discussed in this 

article using specific examples.  

Key words: Moulavi, Sufi teaching, authority, projection, mirror, symbol. 

